
SLOM BATONOVOG USTANKA, 9. GOD. NOVE ERE,
oznacio je definitivno pokoravanje ilirskih
i panonskih plemena, prvenstveno onih
koja su zivjela u unutrasnjosti bosansko-
hercegovackih prostora. Osim toga, taj do-
gadaj predstavljao je znacajnu prekretnicu
u daljnjem Zivotu stanovnika Ilirika. Na-
kon §to su Rimljani definitivno zagospo-
darili cijelim prostorom danas$nje Bosne i
Hercegovine, prve decenije njihove upra-
ve obiljezene su nastojanjima carskih vla-
sti da se uspostavi trajni mir i sigurnost, a
time osiguraju i prijeko potrebni uslovi za
nesmetanu eksploataciju zatecenih materi-
jalnih dobara i iskoritavanje domace rad-
ne snage.

Izravne posljedice definitivnog poko-
ravanja domaceg ilirsko-panonskog sta-
novnistva ogledale su se u tri glavna proce-
sa: kolonizaciji, urbanizaciji i romanizaciji,
odnosno naseljavanju stranog etnickog ele-
menta (pretezno Italika), sa statusom rim-
skih gradana, osnivanju gradskih naselja i
podizanju osnovnih urbanih sadrzaja, te
kona¢no, romaniziranju dijela domaceg
stanovnistva. Ovi procesi i njihovi odrazi se
mogu, u vecoj ili manjoj mjeri, pratiti $irom
teritorija danasnje Bosne i Hercegovine.'

1 I Bojanovski, Bosna i Hercegovina u anticko
doba, ANU BiH, LXVI, Centar za balkanolos-
ka ispitivanja, 6, Sarajevo 1988., 55 i d.; E. Pa-
$ali¢, Period rimske vladavine do kraja III vije-
ka n.e., u: Kulturna istorija Bosne i Hercegovine
- od najstarijih vremena do pada ovih zemalja
pod osmansku vlast, Sarajevo: Veselin Maslesa,
1984, 209-213, 223 i d.; J. J. Wilkes, Dalmatia,
History of the Provinces of the Roman Empire,

50 - GRACANICKI GLASNIK 28 « PROSLOST

POSLJEDICE BATONOVOG USTANKA: ODRA/
NA TLU SJEVEROISTOCNE BOSNE

Oblast sjeveroistocne Bosne, odnosno
prostor omeden rijekama-Savom na sjeve-
ru, Bosnom na zapadu, Spre¢om na jugu,
te Drinom na istoku-u ovom pogledu, me-
dutim, znatno losije stoji. Najvazniji izvo-
ri koji oslikavaju spomenute procese — epi-
grafski spomenici - na ovom podrudju
potpuno izostaju. U arheoloskom pogledu,
takoder, prostor sjeveroistocne Bosne je
slabo ispitan, a to posebno dolazi do izra-
zaja kada je rije¢ o nalazi$tima iz perioda
antike. Literarni izvori su isuviSe opceniti,
tako da ih tesko mozemo povezati izrav-
no sa spomenutim prostorom. Zbog svega
toga, procese koji se javljaju kao posljedice
ugusenja Velikog ilirskog ustanka - ili bolje
reci, odraze tih procesa na tlu sjeveroistoc-
ne Bosne mozemo naznaciti tek u prilicno
opcenitim crtama.

* ok %

Ugusenje ustanka i poraz ilirsko-pa-
nonskih ratnika simboli¢no predstav-
lja predaja Batona Dezitijatskog, odnosno
slom otpora branilaca Ardube - zadnje slo-
bodne ilirske utvrde. Prema misljenju jed-
nog znacajnog dijela historicara, Arduba
se nalazila negdje na teritoriju Dezitijata. S
obzirom da se u anti¢kim izvorima (Dion
Kasije) opisuje kao grad na brijegu, opa-
san rijekom, mnogi su pretpostavljali da se
ona nalazila na mjestu danasnjeg Vrandu-
ka, iako arheoloska istrazivanja nisu dala
sigurne potvrde.’

London: Routledge & Kegan Paul, 1969., 78 i d.

2 E.Imamovi¢, Da li je rimska Arduba danas-
nji Vranduk u Bosni?, Prilozi, XIV/4-15, Institut

U pokorenoj zemlji, rasporedene su
rimske legije, kao i augzilijarne (strane) je-
dinice, koje su osiguravale mir i pokornost
porazenog stanovnistva. Dali je bilo jos ne-
kih vidova otpora, u smislu odmetnistva,
hajducije i sl., mi to zasigurno ne znamo, ali
se to moze pretpostaviti. No, u svakom slu-
¢aju, trajni mir je najprije osiguran silom
rimskog oruzja, a zatim i dodatno ucvicen
i “zacementiran” izuzetno pragmati¢nim i
korisnim mjerama koje je poduzela rimska
provincijalna uprava. Prostor nekadasnje
provincije Ilirik je, jo§ pred kraj ustanka,
podijeljen na dvije provincije - Dalmaci-
ju i Panoniju, a prostor sjeveroistocne Bo-
sne je, po svoj prilici, pripadao provinciji
Panoniji.’

Unutar provincije, administrativna po-
djela na niZem nivou odnosila se na pere-
grinske civitates (domorodacke zajednice,
odnosno etnicka administrativna podru¢-
ja), te municipije — gradove i gradska po-
drucja koja su ukljucivala Siru okolinu
odredenog grada, sa pripadaju¢im poljo-
privrednim arealima. Prostor sjeveroistoc-
ne Bosne je svojim najve¢im dijelom vje-
rovatno pripadao peregrinskoj civitas,
organiziranoj na prostoru panonskog na-
roda Breuka. Bojanovski pretpostavlja da
su krajevi od Tinje do Brke, sa dijelom Ma-
jevice, pa mozda i nesto juznije, ulazili u
sastav peregrinske civitas Kornakata.* Pro-
stor Semberije, a vjerovatno i sjeveroisto¢ni
obronci planine Majevice sigurno su pripa-
dali podrucju rimske kolonije u Sirmijumu.

* 0k %

Posto su pokorili pobunjene ilirske i
panonske etnicke zajednice na prostori-
ma danasnje Bosne i Hercegovine, te na taj

za istoriju, Sarajevo 1978., 337-347.

3 I Bojanovski, o. c., 58. O problemu grani-
ce Dalmacije i Panonije: ibid., 325-330. Razlici-
ti autori su tu granicu i razli¢ito postavljali, ali
moze se pouzdano pretpostaviti da ona nije isla
sjevernije od doline Sprece.

4 1Ibid., 341.

nacin na ovim prostorima kona¢no uspo-
stavili svoju punu kontrolu, Rimljani su u
prvi plan svojih narednih aktivnosti stavi-
li izgradnju cestovne mreZe, smatrajudi to
glavnim preduslovom za uspjesno funk-
cionisanje vlasti, ali i prijekom potrebom
da se stvore uslovi za ubrzanu eksploataci-
ju prirodnih bogatstava i zazivljavanje pri-
vrede uopce. S tim u vezi, putne komuni-
kacije su znacile pokretanje jednog novog,
po mnogo ¢emu drugacijeg nacina Zivo-
ta, u odnosu na onaj koji je vec¢ stolje¢ima
bio prisutan na bosanskohercegovackim
prostorima.

Kada je rije¢ o sjeveroisto¢noj Bosni,
njena unutra$njost uglavnom predstav-
lja potpuno neispitan prostor, ali znamo
pouzdano da su na njegovim granicama
prolazile znacajne rimske ceste. U prvom
redu, misli se na komunikaciju dolinom ri-
jeke Save (rimski: Savus), kroz dio Bosan-
ske Posavine - jedan dio ¢uvene panonske
magistrale Siscija-Sirmijum, koja je polazi-
la od rimske Siscie (danasnji Sisak) i vodila
do Sirmijuma (danasnja Sremska Mitrovi-
ca), idu¢i jednim svojim dijelom i desnom
obalom Save.® Vazna putna komunikaci-
ja je vodila dolinom rijeke Drine (rimski:
Drinum), od grada Sirmijuma do antickog
rudarskog podrudja Argentarija (podruc-
je danasnje Srebrenice), sa gradom Doma-
via (Sase kod Srebrenice).® Pored toga, jed-

5 Opéirnije o ovoj cesti: I. Bojanovski, Prilozi
za topografiju rimskih i predrimskih komunika-
cija i naselja u rimskoj provinciji Dalmaciji (IV):
Rimska cesta Siscia-Sirmium (Tab. Peut.) i nje-
na topografija, Godi$njak Centra za balkanolos-
ka ispitivanja, XXII/20, Sarajevo 1984., 145-265.
6 E. Pasali¢, Anticka naselja i komunikacije u
Bosni i Hercegovini, Sarajevo: Zemaljski muzej,
1960, 74-75; v. takoder: I. Bojanovski, Prilozi za
topografiju rimskih i predrimskih komunikacija i
naselja u rimskoj provinciji Dalmaciji (III): Pri-
log proucavanju antickih naselja i komunikacija
u istocnoj Bosni, Godi$njak Centra za balkano-
logka ispitivanja, XIX/17, Sarajevo 1981., 125-
197-

na rimska cesta je vodila i dolinom Bosne
(Bathinus), od danasnjeg Doboja — gdje se
po svoj prilici nalazila stanica Ad Bathinus
flumen. Na tom mjestu se, inace, zavrsava-
la trasa ceste koja je zapocinjala od Salone
(danasnji Solin kod Splita), jedne od najra-
nijih rimskih cesta sagradenih u ovom di-
jelu Bosne - nju je, zajedno sa jo§ nekim
vaznijim rimskim cestama - dao sagradi-
ti namjesnik provincije Dalmacije, Publije
Kornelije Dolabela.” Na mjestu dana$njeg
Doboja se nalazio i vojni logor, kasnije se
tu razvilo i znacajno naselje, pa je potpuno
opravdano pretpostaviti da je dosta rano
sagradena i cesta od tog naselja prema Savi,
odnosno komunikaciji Siscia-Sirmium, §to
potvrduju arheoloski nalazi na terenu.?

Sto se tice cesta u unutra$njosti pro-
stora sjeveroistocne Bosne, one do danas
nisu arheoloski sa sigurno$¢u potvrdene.
Medutim, na osnovu analogija sa drugim
krajevima Bosne i Hercegovine, koji su ar-
heoloski puno bolje ispitani, mozemo pret-
postaviti da je i izmedu prethodno spome-
nutih cestovnih komunikacija postojalo
vise vicinalnih, odnosno sporednih cesta i
puteva. Jedna sporedna cesta je sigurno isla
od dana$njeg Bosanskog Samca i Orasja,
prateci tok Save nizvodno, sve do Br¢kog,
a mozda i dalje do Semberije. Duz Save je
konstatovan veci broj lokaliteta sa tragovi-
ma antickih aglomeracija.” Sli¢na cesta je,
kako to Bojanovski pretpostavlja, morala
voditi i s prostora danasnjeg Orasja (gdje
su utvrdeni tragovi nekoliko antickih na-
selja) dolinom rijeke Tinje prema podru¢-
ju danasnje Tuzle."® Treba spomenuti da su
u dolini Tinje, izmedu Spionice i Srebreni-

7 O toj cesti: I. Bojanovski, Dolabelin sistem
cesta u rimskoj provinciji Dalmaciji, ANU BiH,
Djela, XLVII, Centar za balkanologka ispitiva-
nja, 2, Sarajevo 1974., 192-202.

8 E.Pasali¢, Anticka naselja i komunikacije, 45
9 1. Bojanovski, Bosna i Hercegovina u anticko
doba, 244-246.

10 Ibid., 242-244.

ka, ustanovljeni tragovi jednog jo$ neispi-
tanog arheoloskog nalazista, koje bi se pre-
liminarno moglo datirati u anticki period."

Dolina rijeke Sprece predstavlja samu
po sebi najkracu i najpogodniju prirodnu
komunikaciju izmedu doline Bosne i do-
line Drine, kuda su prolazile rimske ce-
ste. Na mjestu danasnjeg Doboja nalazila
se putna stanica Ad Bathinus flumen, dok
je na mjestu danasnjeg Zvornika, pak, bila
stanica Ad Drinum flumen. Namece nam
se zakljucak da je i dolinom rijeke Sprece
prolazila jedna sporedna rimska cesta koja
je povezivala te dvije putne stanice. Za to
nemamo direktnih arheoloskih potvrda,
u smislu sacuvane trase stare rimske ce-
ste i sl., ali neki arheoloski nalazi, tragovi
na terenu i toponimi upucuju na nju, kao
npr. nalaz ostave rimskog novca u Miri-
¢ini i jedne anepigrafske stele u Boljani-
¢u.”? Zanimljiv lokalitet sa uzeg gracanic-
kog podrugja je i Arnautsko brdo, na ulazu
u selo Gornju Orahovicu. Radi se o prahi-
storijskom lokalitetu koji je bio naseljen i
u antickom razdoblju, a tu je 1952. jedan
zemljoradnik pronasao i ostavu rimskog
novca. Arheoloskim istrazivanjima na tom
lokalitetu, utvrdeno je prisustvo rimske ke-
ramike i gradevinskog materijala.” Mozda
se tu nalazila neka beneficijarska ili putna
stanica. Podruc¢je Gornje Orahovice je bilo
naseljeno u skoro svim epohama, od pra-

11 E. Mutap¢i¢, Prethistorijske gradine i ostali
arheoloski lokaliteti na podrucju opéine Srebre-
nik, u: S. Kulenovi¢, R. Djedovi¢, E. Mutapcic,
Srebrenik: historijsko-etnografske skice, Srebre-
nik: Centar za kulturu i informisanje, 2007, 54-
55; E. Sakovi¢, Arheoloska istrazivanja u okoli-
ni Srebrenika: moguénosti i perspektive, rukopis
pripremljen za 7. broj ¢asopisa za kulturnu hi-
storiju “Biljeg Srebrnika” (u pripremi za $tam-
pu), 6-7.

12 E. Pagali¢, Anticka naselja i komunikacije,
45.

13 E. Sakovi¢, Povijesni pregled arheoloskih
istrazivanja u okolini Gracanice, Gracanicki gla-
snik, XI1/23, 2003, 68 i 76.

Rimski natpis iz Makljenovca kod Doboja

historije, preko antike pa do srednjeg vije-
ka i osmanskog perioda, $to svjedoci vise
arheoloskih lokaliteta, toponima i tragova
na terenu. To je i danas jedna od komuni-
kacijskih veza izmedu Sprec¢anskog polja i
doline Tinje, pa se moze pretpostaviti da
je i u rimsko doba tim pravcem prolazio
neki manji put, koji je, preko doline Sprece,
vezao dobojsko podruéje sa Posavinom i
Semberijom. Ove dvije regije su, sudeci po
brojnosti arheologkih nalaza, bile i u rim-
sko doba gusto naseljene.
* % %

Sto se tice procesa kolonizacije, u unu-
tradnjosti Bosne i Hercegovine taj proces
opcenito nije imao obiljezja neke masov-
nosti, kao $to je to bilo izrazeno u drugim
krajevima. Uglavnom se tu radilo o naselja-
vanju veterana — isluzenih rimskih vojnika,
zatim zanatlija, rudarskih i drugih struc-
njaka, ¢inovnika, trgovaca i sl. Njima treba
pridodati i robove, kao i stranu radnu sna-
gu. Proces kolonizacije se tesko moze od-
vojeno posmatrati od procesa urbanizaci-
je — osnivanja i izgradnje naselja urbanog
tipa. Pored gradova u pravom smislu te ri-

jedi, tu su jo$ bila poljoprivredna naselja -
villae rusticae, rudarska naselja, zatim na-
selja koja su nastajala oko rimskih vojnih
logora i sl."* Ta nova naselja, organizirana
po rimskim uzorima, sa urbanim sadrzaji-
ma koji su oslikavali rimska kulturna i civi-
lizacijska dostignuca, bila su vrlo privla¢na
ruralnom starosjedilackom stanovnistvu.
Tako se uz proces kolonizacije i urbaniza-
cije veZe i proces romanizacije.
Romanizacija se u pocetku provodila
na dva nacina: dodjelom rimskog gradan-
stva pojedinim, uglavnom istaknutijim pri-
padnicima peregrinskih zajednica, te re-
grutacijom domaceg muskog stanovnistva
u rimske vojne jedinice. Praksa dodjeljiva-
nja rimskog gradanstva (civiteta) ugledni-
jim pojedincima iz reda ilirskih i panon-
skih etnickih zajednica zapocela je, inace,
jo$ u vrijeme Cezara, a nastavljena je za vri-
jeme careva iz dinastije Klaudijevaca, Fla-
vijevaca, Ulpija, Elija, da bi bila okoncana
u vrijeme cara Karakale, koji je 212. godi-

14 O tipologiji antickih naselja: E. Pagali¢, o.
c.., 79-110.

ne n.e. izdao edikt, kojim se svim slobod-
nim stanovnicima Rimskog carstva dodje-
ljuje status punopravnih rimskih gradana.
Uporedo sa dobijanjem rimskog gradan-
stva, domaci ljudi bi uzimali i novo ime, u
skladu sa rimskom tro¢lanom onomastic-
kom formulom, te prihvatali rimski nacin
zivota i rimske obicaje, nastanivsi se u rim-
skim naseljima. Sto se ti¢e vojnika, pak, oni
su u sastavu rimskih jedinica provodili po
20-25 godina aktivne vojne sluzbe u razli-
¢itim krajevima golemog Rimskog carstva.
Upoznajuéi taj veliki, kozmopolitski svi-
jet, oni su mijenjali svoje nazore. Prezivje-
li isluzeni vojnici koji bi se vratili u rodni
kraj, bili su ve¢ po svom nacinu Zivota pra-
vi Rimljani, a nemali broj njih je i dobijao
rimsko gradanstvo. Takvi bi se nastanili u
rimskim gradovima ili na poljoprivrednim
imanjima u njihovoj okolini.

Za razliku od nekih drugih krajeva nase
zemlje, na prostoru sjeveroistocne Bosne
do danas nisu poznati epigrafski izvori koji
bi nam pruzili ikakve podatke o romaniza-
ciji. Dali je ovdje bilo romaniziranja u vidu
dodjele rimskog gradanstva istaknutijim
pojedincima iz reda peregrinskih zajedni-
ca — ne znamo, ali se ipak moze pouzdano
pretpostaviti da su nosioci romanizacije bili
isluzeni vojnici. Poznato je da su Rimljani,
nakon ugusenja Batonovog ustanka, pri-
stupili regrutaciji Breuka u svoju vojsku -
od Breuka je formirano osam kohorti. Po-
znato je i da su se pripadnici ovih jedinica,
nakon isteka dvoipodecenijske vojne sluz-
be vracali u rodni kraj, $to svjedoce nalazi
vojnih diploma sa susjednog nam slavon-
skog prostora. Stoga se mozZe pretpostaviti
da se dio rimskih vojnika domaceg porije-
kla, sa prostora sjeveroisto¢ne Bosne, vra-
¢ao u svoj zavi¢aj i nastanjivao u rimskim
naseljima. O intenzitetu romanizacije bi se
moglo suditi kroz analizu naseobinske slike
- naime, kako je romanizacija nuzno pove-
zana sa urbanizacijom, to bi se moglo za-
kljuciti da je u onim krajevima, u kojima je
guscéa koncentracija rimskih naselja - bila

i ja¢a romanizacija. Tamo, pak, gdje su do-
maca naselja bila brojnija - tu je i romani-
zacija tekla slabije.

Medutim, domaca su predrimska na-
selja na tlu sjeveroistocne Bosne vrlo sla-
bo poznata. Arheologki su utvrdena jedino
gradinska naselja, kojih je bilo $irom tog
prostora. Radilo se o naseljima na domi-
nantnim uzvi$enjima i poloZzajima pogod-
nim za odbranu, utvrdenim suhozidnim i
zemljano-palisadnim strukturama. Gra-
dinska naselja datiraju jo$ iz perioda ene-
olita i bron¢anog doba, a na ve¢em broju
takvih lokaliteta u sjeveroisto¢noj Bosni
(Vukni¢ kod Gracanice, Cigla u Gornjim
Ledenicama kod Gradacca, Gradovrh kod
Tuzle, Grabovik u selu Straza kod Srebreni-
ka, Gradina u Kosovaci kod Kalesije), usta-
novljeni su naseobinski horizonti ili arheo-
logki tragovi koji pripadaju periodu mladeg
zeljeznog doba, odnosno razdoblju koje je
prethodilo dolasku Rimljana.”” To bi se
moglo pretpostaviti i za izvjestan broj dru-
gih gradina koje nisu arheologki ispitane.

Ve¢ na prvi pogled, na mnogim gradi-
nama u sjeveroistocnoj Bosni, pa i Bosni
i Hercegovini uopce, moze se uociti da je
prostor zatvoren bedemima i fortifikaci-
onim strukturama bio isuviSe mali za Zzi-
vot neke znacajnije populacije. Na osno-
vu toga, moze se zakljuciti da je najveci
broj takvih lokaliteta (gradina) bilo, ustva-
ri, utvrdeno srediste jedne populacije, naj-
vjerovatnije jednog roda, dok se u njihovoj
okolini nalazilo mozda i po viSe manjih ra-
$trkanih naselja otvorenog tipa. Takva na-
selja u nasim krajevima je arheologki vrlo
tesko, ako ne i nemoguce utvrditi: kuce su
bile gradene od slabijeg materijala (drveta
i zemlje), nije bilo potrebe da se kroz sto-
ljeca i desetljeca gradi uvijek na istom mje-
stu itd., tako da od sli¢nih naselja nije osta-

15 Opéirnije: B. Omeréevi¢ - E. Sakovi¢, Pra-
historijske gradine na podrucju Tuzlanskog kan-
tona, Zbornik radova Filozofskog fakulteta u
Tuzli, 9/2009 (u pripremi za Stampu).

lo gotovo nikakvih materijalnih ostataka.
Ipak, ovakav tip naselja je za nas posebno
vazan, jer je nastavio Zivjeti i u vremenima
rimske uprave, za razliku od gradina.

U prvim godinama i desetlje¢cima rim-
ske vlasti, Zivot na gradinama prestaje. Iz
sigurnosnih i vojnopoliti¢ckih razloga, Ri-
mljani nisu blagonaklono gledali na bora-
vak domaceg, pokorenog stanovnistva u
utvrdenim naseljima i poloZajima pogod-
nim za odbranu. Pored toga, sa Pax Ro-
mana je, pod ¢vrstom rukom i sposobnom
upravom Rimljana, prestala i svaka opa-
snost od unutarnjih lokalnih sukoba i ra-
tovanja zbog pasnjaka, meda i sl., kakvih je
sigurno bilo u dorimskom periodu. Na ri-
jetkim gradinama su u prvim desetlje¢ima
od ugusenja Batonovog ustanka i prisilne
pacifikacije prostora danasnje Bosne i Her-
cegovine, podignuta manja rimska utvrde-
nja i vojni objekti (Kosovaca kod Kalesije,
vjerovatno i Gornje Petrovice, Gradovrh
kod Tuzle, Dobor kod Modrice). Za razliku
od gradina, domaca seoska naselja otvore-
nog tipa su nastavila da postoje kroz ¢itav
anticki period.

Jedno od mozda najstarijih rimskih
naselja u ovom dijelu Bosne i Hercegovi-
ne jeste naseobinski kompleks na prosto-
ru danasnjeg Doboja, gdje su na lokalitetu
Gradina pronadeni ostaci rimskog kastru-
ma i naselja na otvorenom. O ovom nase-
lju je ve¢ dosta pisano - radilo se o vojnom
logoru u kojem su bile smjestene augzili-
jarne jedinice, a pored logora se razvilo i
civilno naselje (canabae). U okolini ovog
naselja, mozemo pretpostaviti, bilo je vise
seoskih naselja (vici), kao i rimskih poljo-
privrednih imanja (fundi) sa vilama rusti-
kama (ville rusticae). Jedna takva villa ru-
stica otkrivena je nedaleko od Doboja, u
Makljenovcu, gdje je kasnije, u razdoblju
kasne antike, podignut refugij. U zidinama
tog refugija pronaden je veci broj uloma-
ka spomenika iz prva dva stoljeca rimske
uprave u ovim krajevima, ukljucujudi i fra-
gmente natpisa. Tako su pronadeni natpi-

si koji spominju belgijske i hispanijske ko-
horte (I. cohors Belgiarum i cohors I Flavia
Hispaniarum).'® Moze se pretpostaviti da
su stanovnike naselja uz rimski kastrum u
Doboju ¢inili upravo veterani ovih (a moz-
da i drugih) jedinica.”

Kada je rije¢ o ostalim rimskim nase-
ljima na prostoru sjeveroistocne Bosne, na
osnovu dosadasnjih arheoloskih saznanja,
mogu se izdvojiti tri $ira naseobinska kom-
pleksa — jedan je prostor oko donjeg toka
rijeke Bosne, sa pripadaju¢im dijelom Bo-
sanske Posavine, odnosno podrucje izme-
du Modrice, Odzaka, Bosanskog Samca,
Oragja, Br¢kog i Gradadca. Drugi kom-
pleks predstavlja dosta gusto naseljen pro-
stor Semberije i pobrda Majevice, koja joj
gravitiraju, dok bi prostor uzvodno uz Dri-
nu, prema Zvorniku, predstavljao taj treci
kompleks.

Sto se ti¢e prostora uz donji tok Bosne,
te dijela Bosanske Posavine, isto¢no od ri-
jeke Bosne — tu se mozZe spomenuti vise
lokaliteta. U Dugom Polju kod Modrice,
uzvodno uz rijeku Bosnu, uz u$ce potoka
Ljubiocice ustanovljeno je viseslojno arhe-
ologko nalaziste, koje je unisteno izgrad-
njom ceste. Po nalazima rimske keramike,
moze se zakljuciti da se na tom mjestu nala-
zilo i neko rimsko naselje.'® Plodno, pretez-
no ravnicarsko podruéje uz rijeku Bosnu,
nizvodno od Modrice, bilo je intenzivno
naseljeno, sve do us¢a Bosne u Savu, a ta-
koder i krajevi uz Savu, uzvodno i nizvod-

16 V. Radimsky, Rimska utvrda na Crkvenici
kod Doboja, Glasnik Zemaljskog muzeja, I11/3,
1891., 252-262; Isti, Dalji predmeti, nadeni kod
rimske utvrde na Crkvenici kod Doboja, Gla-
snik Zemaljskog muzeja, IV/2, 1892., 190-192;
C. Patsch, Mali rimski nahogjaji i posmatranja,
Glasnik Zemaljskog muzeja, 1X/4, 1897., 511-
537; Cremosnik, Rimski castrum kod Doboja,
Glasnik Zemaljskog muzeja, nova serija, Arheo-
logija, XXXIX, 1984., 23 - 84.

17 E. Pagali¢, Anticka naselja i komunikacije,
96.

18 Arheologki leksikon BiH, II, 80.

no od uséa Bosne. Tako su u Josiku kod
Odzaka, na dosta velikoj povrsini konsta-
tovani ostaci jednog, po svemu sudeci, do-
sta znacajnog rimskog naselja. Tu su utvr-
deni i tragovi supstrukcije jedne ceste.” Na
lokalitetu Orasce, u Srnavi kod Odzaka, ta-
koder su ustanovljeni ostaci rimskog nase-
lja (keramika i gradevinska opeka), iako je
ono bilo manje po povrsini.** U Donjem
Svilaju, uz potok Stojna, pronadeni su osta-
ci rimske gradevine, vjerovatno manje vile,
a na lokalitetu Nevoljica, u istom mjestu, i
ostaci rimskog naselja.”!

Na lokalitetu Cigla u Gornjem Skugri-
¢u, izmedu Modrice i Gradacca, ustanov-
ljeni su brojni ostaci antickog naselja: na-
lazi keramike, gradevinskog materijala,
temelji zidova sl.** U Grebljicama kod Bo-
sanskog Samca izoravao se gradevinski $ut
i rimska keramika,” dok se na mjestu zva-
nom Kuliste, u Kruskovom Polju kod Bo-
sanskog Samca, uz stari meandar rijeke Bo-
sne, nalazi jedno viSeslojno nalaziste u vidu
tela, na kome su zabiljezeni nalazi jo$ iz ne-
olita, zatim kasnog broncanog, odnosno
starijeg Zeljeznog doba, kao i mladeg Ze-
ljeznog doba (laten), te brojni ostaci rim-
ske keramike i gradevinskog materijala.** U
Donjoj Mahali kod Orasja takoder su pro-
nalazeni materijalni ostaci iz rimskog vre-
mena, a na lokalitetu Manzeljski grad, na
obali Save, u kasnoj antici je sagraden je-
dan burgus.” Na lokalitetu Paocka meda u

19 Arheoloski leksikon BiH, II, 77.

20 Arheoloski leksikon BiH, II, 79.

21 Arheoloski leksikon BiH, II, 77 i 79.

22 Arheoloski leksikon Bosne i Hercegovine, II,
Sarajevo: Zemaljski muzej, 1988., 05.7 (B. Beli¢), 76.
23 Arheoloski leksikon BiH, II, 05.30 (B. Be-
li¢), 77.

24 B.Beli¢, Kuliste - Kruskovo Polje - Bosanski
Samac, neolitsko naselje, Arheologki pregled, 7,
Beograd 1965., 12; Arheoloski leksikon BiH, II,
05.50 (B. Beli¢), 78.

25 C. Patsch, Nahogjaji novaca, Glasnik Ze-
maljskog muzeja, XIV/3, 1902, 407-408; D. Ser-
gejevski, Ad Basante, Glasnik Zemaljskog mu-

Obudovcu, na jednoj povisenoj $irokoj gre-
di, otkriveni su temelji zidova od opeke i
kre¢nog maltera, ulomci rimske keramike
i ostaci zeljeznih predmeta. Tu je otkrivena
i ostava od 805 nov¢ica iz III. stoljeca.”® U
Vidovicama kod Orasja otkriveni su ostaci
veceg naselja iz antickog perioda, kao i gro-
blje sa paljevinskim ukopima.” Na lokalite-
tu Siljevac u Hasi¢u kod Bosanskog Samca
takoder su pronadeni ulomci anticke kera-
mika, $to navodi na pretpostavku da se i tu
nalazilo naselje iz rimskog perioda.”®

Na osnovu iznesenih podataka, moze
se zakljuciti da je prostor uz donji tok Bo-
sne i oko njenog usca u Savu, te dalje niz
Savu, prema Brckom - u rimsko doba bio
dosta gusto naseljen. Treba naglasiti da su
svi izneseni podaci pretezno potekli od pri-
kupljanja povrs$inskih nalaza i terenskih re-
kognosciranja, dok su detaljnija i seriozni-
ja istrazivanja uglavnom izostala. Stoga se
moze zakljuciti da je naseobinska slika ovih
krajeva bila i znatno bogatija, da se tako
izrazimo, te da se mogu ocekivati i novi na-
lazi u buduénosti.”® Zbog svega toga, nima-
lo ne ¢udi §to su neki pisci upravo u ovim
krajevima locirali putnu stanicu Ad Basan-
te, iako je prevladalo misljenje da se ona
nalazila na Bosutu.

zeja, nova serija, Arheologija, XIII, 1958., 262;
D. Basler, Arhitektura kasnoantickog doba u
Bosni i Hercegovini, Sarajevo: Veselin Maslesa,
1972, 58.

26 J. Petrovi¢, Rimski novac iz Obudovca, Gla-
snik Zemaljskog muzeja, nova serija, Arheolo-
gija, X, 1955, 181-197.

27 M. Babi¢, IstraZivanja ostataka antickog
naselja u Vidovicama, Clanci i grada za kultur-
nu istoriju isto¢ne Bosne, XIII, 1980, 123-134;
Arheoloski leksikon BiH, 11, 79.

28 Arheoloski leksikon BiH, II, 79.

29  Neki noviji podaci o arheoloskoj topografi-
ji spomenutog podrucja, kao i neki noviji pogle-
di na njegovu najstariju proslost mogu se naci u:
M. Babi¢, Toliska Zupa u prapovijesnom i antic-
kom razdoblju, u knjizi: Zupa Tolisa 1802-2002,
Tolisa: Franjevacki samostan Tolisa, 2002., 3-36.

Prostor Semberije i majevickih pobrda,
koja joj gravitiraju, izuzetno je bogat antic-
kim lokalitetima. U selu Brodac, na loka-
litetu Tomova bara, uoceni su ostaci broj-
nih rimskih ku¢a,*® a na lokalitetu Prekaje
temelji rimske zgrade.”® U Patkovaci su na
lokalitetima Begluci i Orasje takoder otkri-
veni ostaci rimskog naselja.** Ostaci rimske
aglomeracije utvrdeni su i na dva mjesta
u selu Dvorovi (Begovada i Cair).”® U selu
Batkovi¢u, na lokalitetu Crkviste su uoceni
brojni nalazi cigle, maltera, temelja zidova,
u potoku Dasnici i temelji mosta.** Na vise
mjesta u Velikoj Obarskoj su ustanovljeni
ostaci naselja, tu se izgleda nalazila i jedna
manja ciglana, a nadeni su i rimski novci iz
IV. stoljec¢a.”® Rimski naseobinski kompleks
se nalazio i na prostoru danasnje Janje —
na lokalitetima Crkviste i Debina basca su
konstatovani ostaci rimskih gradevina, a
na Paci¢ brdu rimska nekropola.*® Ostaci
rimskog naselja su utvrdeni i na lokalitetu
Porednica u Trijesnici, dok se na lokalitetu
Rastik, u istom selu, nalazila rimska vila.?”
Tragovi naselja otkriveni su i u Amajlijama
(ruka broncane statue i nalazi novca), Bo-
sanskoj Raci (novac i nakit), Brezovici (na-
laz novca), Dazdarevu (rimska posuda, noz
i sjekira otkriveni prilikom kopanja $ljun-
ka), Novom Selu (ostaci naselja i nalaz tri
carska nov¢ica iz I. stoljeca n.e.), Koj¢inov-
cu (rimski grob) i Ostojicevu.*

30 C.Patsch, Mali rimski nahodaji i posmatra-
nja, 517-518.

31 Arheoloski leksikon BiH, II, 96.

32 Ibid., 88i95.

33 Ibid., 88-89.

34 C. Patsch, o.c., 519.

35 1Ibid., 519; M. Gabricevi¢, Olovna plocica sa
predstavom dunavskih konjanika iz Velike Obar-
ske, Clanci i grada za kulturnu istoriju isto¢ne
Bosne, 1X/1972, 53; Arheoloski leksikon BiH,
11, 98.

36 C. Patsch, o.c., 520; Arheoloski leksikon
BiH, 1I, 89, 90 i 96.

37  Arheoloski leksikon BiH, II, 96.

38 Arheoloski leksikon BiH, II, 88, 89, 92,95 i

Dalje uz Drinu, prema Zvorniku, ostaci
rimskih naselja, gradevina, grobova i dru-
gi arheoloski nalazi otkriveni su na ve¢em
broju lokaliteta u Kuci¢-kuli, Branjevu, Sa-
pni, Trnovici, Seti¢i i dr.* Jedno veée na-
selje je postojalo i u selu Tutnjevcu kod
Ugljevika, u gornjem toku rjecice Janje. Tu
su na viSe lokaliteta pronadeni ostaci na-
selja, otkopani temelji jedne rimske vile i
ustanovljeni ostaci rimskog utvrdenja.*® U
susjednom Koraju su takoder ustanovljeni
ostaci rimskog gradevinskog materijala, a
u nesto juznijem selu Tobut je pronadena
ostava rimskog novca iz I. i II: st. n.e."!

Sto se ti¢e unutra$njosti sjeveroisto¢ne
Bosne, taj prostor je daleko slabije poznat.
Ako izuzmemo ranije spomenuti lokalitet
u Spionici, koji jo$ nije arheoloski ispitan,
gotovo da i nema tragova rimskih naselja.
Izuzetak predstavljaju ostave i pojedinac-
ni nalazi rimskog novca, kakvih je ovdje
bilo, npr. u Grada¢cu, Modrici, Obudov-
cu, Tramosnici, Srebreniku, okolini Graca-
nice, itd.*> Zbog ¢ega je naseobinska slika
unutra$njosti sjeveroisto¢ne Bosne toliko
blijeda, to je posebno pitanje. Arheoloska
neistrazenost tog kraja je vjerovatno glavni
razlog. Medutim, moglo bi se pretpostavi-
ti i da je taj prostor u pogledu anticke na-
seljenosti bio nesto pasivniji, odnosno da

97; C. Patsch, o.c., 518-520. O bijeljinskom po-
drudju u anticko doba vidjeti takode i: S. Vasilj,
Bijeljina i njezino podrucje u doba antike, Clan-
ci i grada za kulturnu istoriju isto¢ne Bosne,
XVII/2002, 81-95.

39  Arheoloski leksikon BiH, II, 88-99.

40 C. Patsch, o.c., 520; I. Cremosnik, Rimska
vila sa slavenskim naseljem u Tutnjevcu, Clan-
ci i grada za kulturnu istoriju istocne Bosne,
11/1958, 37; Arheoloski leksikon BiH, II, 93 i 98.
41 Arheoloski leksikon BiH, II, 97 i 92.

42  C. Patsch, Nahogjaji novaca, 423 i d., ;D.
Sergejevski, Numizmaticke beleske, Glasnik Ze-
maljskog muzeja, XLIV/2, 1932, 29; J. Petrovi¢,
Rimski novac iz Obudovca, Glasnik Zemaljskog
muzeja, nova serija, Arheologija, X, 1955, 181-
197; E. Sakovic, o. c., 66-68.

je u njemu zZivjelo autohtono, domace sta-
novnistvo, svojim tradicionalnim nac¢inom
Zivota.

U tom smislu, romanizacija bi na tom
prostoru bila daleko slabijeg intenzite-
ta, barem sve do pocetka III. stoljea n.e. i
Karakalinog edikta, kojim su svi peregrini
na nas$im prostorima dobili status rimskih

gradana, a peregrinske civitas uklju¢ene u
municipalne teritorije. Time su se domoro-
dacke etnicke zajednice postepeno utopile
u rimsko stanovni$tvo, unijevsi svoje do-
mace elemente u anticku provincijalnu kul-
turu koja se na taj nacin formirala. Nema
razloga da ne vjerujemo da je tako bilo i na
tlu sjeveroisto¢ne Bosne, iako nam izravne
arheoloske potvrde za sada nedostaju.

